
Prishtinë, 19.10.2010
Ftesë për pjesëmarrje në kursin:

            Komunikimi / Menaxhimi i krizave
Kursi i trajnimeve “Komunikimi në rast krizash” synon të aftësojë komunikuesit publikë, stafin menaxherial, përgjegjësit e personelit të institucioneve me njërën nga sfidat më të mëdha: komunikimin në raste krizash. Ai u ndihmon atyre që të mësohen t'i identifikojnë në mënyrë sistematike kërcënimet dhe rreziqet, të dinë ta bëjnë në mënyrë të pavarur analizën e faktorëve të jashtëm dhe të brendshëm të cilët mund të shkaktojnë kriza, identifikimin e llojeve të krizave të mundshme, si dhe të hartojnë strategji të ballafaqimit me to. Sikur është e njohur, reputacioni i një organizate krijohet me vështirësi të mëdha, por ai mund të rrënohet brenda një dite, prandaj menaxhimi i problemeve dhe planifikimi strategjik për ruajtjen e tij është jetik për komunikuesit publikë, duke përfshirë planin e komunikimit dhe adresimin e saktë të porosive sipas kategorive të audiencës. 

Zakonisht, institucionet dhe menaxhmenti i tyre komunikojnë pa hezitime kur bëhet fjalë për publikimin e lajmeve apo arritjeve pozitive, por në raste krizash çdoherë ekziston dyshimi se kush duhet të komunikojë në emër të institucionit, apo edhe nëse duhet ose jo të komunikohet fare.

Përmes shembujve praktikë dhe realë, kursi ua mëson pjesëmarrësve njohjen me psikologjinë e krizave, pastaj format e përgatitjes për situata të tilla, si dhe metodat më të mira të menaxhimit të krizave dhe situatave nën rrethana stresuese, pastaj rolin dhe përgjegjësitë e secilit anëtar të stafit në raste krizash, mënyrën e mobilizimit të të gjithë pjesëtarëve dhe përfshirjen e tyre në ekipin e krizës, si dhe mbajtjen e situatës nën kontroll, përkatësisht daljen/rikuperimin nga gjendja e krizës. 

Pjesë e kursit do të jetë edhe simulimi i krizës në institucion dhe menaxhimi i komunikimit përmes aktiviteteve të nevojshme. 

Temat: Rreziqet nga kriza; Karakteri i krizave; Tipat e krizave, Format e menaxhimit te krizave; Krijimi i ekipit në raste krizash; Komunikimi me stafin & mediet. 

Nr. i pjesëmarrësve në grup: 15

Kohëzgjatja e trajnimit: 3 ditë 

Vendi: Maqedoni 

Çmimi: 435 EUR -në çmim janë të përfshira shpenzimet e trajnimit, akomodimit, ushqimit, dhe shpenzimet e transportit
Koha: 4-6.11.2010

Udhëtimi: I organizuar 

Aktivitete sociale: Janë paraparë në program

Për t’u regjistruar për kursin, ju lutem vizitoni faqen zyrtare të “IMP”-së, www.imp-ks.com, te rubrika Trajnime, forma Regjistrohuni online për kurset e IMP-së.    

Më shumë informata: 

 “IMP”

Sheshi “Nëna Tereze”, 29-C/D-4 

Prishtinë, Kosovë

Vilma Biba, menaxhere e programit “Trajnime / Edukim” 

tel: 045/589593; 

info@imp-ks.com; vbiba@imp-ks.com
